
 
grupo provincial 

DEPUTACIÓN DE OURENSE 
 
 
Xoán Xosé Jardón Pedras e Leopoldo Rodríguez Puga, deputados do grupo 
provincial do BNG na Deputación de Ourense, ao abeiro da Lei da 
Administración Local de Galiza e demáis disposicións concordantes apresentan 
para o seu debate e se procede posterior aprobación, a seguinte MOCIÓN 
SOBRE AS CONSECUENCIAS DA APLICACIÓN DO REAL DECRETO 
16/2012 NO TRANSPORTE SANITARIO DA ÁREA DE XESTIÓN 
INTEGRADA DE OURENSE 
 
 

EXPOSICIÓN DE MOTIVOS 
 
 
En febreiro de 2011 publícase o Decreto 11/2011 de 20 de xaneiro polo que se 
modificaba o Decreto 42/1998 de 15 de xaneiro que regula o transporte 
sanitario. O goberno galego xustificaba a publicación pola necesidade de 
coordinación entre o transporte sanitario urxente, programado e intercentros, a 
incorporación de normativa para ambulancias todoterreo e definir a 
capacitación técnica do persoal que atende o transporte sanitario. Pero o BNG 
alertaba de que suporía recortes nas prestacións e, efectivamente, vimos como 
desaparecerían quendas nocturnas de transporte sanitario urxente. 
 
Nos próximos días entran en vigor as medidas recollidas no RD 16/2012 que 
incorporan copagos no transporte sanitario programado. En numerosas 
ocasións nestes dous meses desde a súa publicación, o BNG ten reclamado ao 
Goberno galego que non asuma os recortes impostos que supoñen unha 
inxerencia nas competencias galegas e que perxudican especialmente ás e aos 
doentes galegos. Pero o Goberno galego non asume a defensa das súas 
competencias nin a dos dereitos das e dos doentes. 
 
Malia que o día se achega, a cidadanía galega segue sen coñecer as 
condicións nas que porán en marcha estas medidas referidas ao transporte 
sanitario, claramente disuasorias, que terán unha repercusión directa na saúde 
das persoas afectadas pero tamén económica e de emprego nas empresas 
que realizan o servizo de transporte ao diminuír o número de viaxes 
programadas, non porque non se precisen senón porque as/os doentes non os 
poderán pagar. 
 
  
 
 



 
 
 
 
 
 
A Área de xestión integrada de Ourense é a maior de Galiza en territorio, cunha 
poboación moi diseminada e envellecida, con rendas baixas procedentes de 
pensións contributivas, que precisa en moitas ocasións de mobilizar doentes 
con transporte sanitario e que coa implantación desta medida verán deteriorada 
gravemente a asistencia sanitaria que precisan. 
 
 
É por iso que, o Grupo Provincial do BNG insta ao Pleno da deputación a 
adopción dos seguintes 
 
 

ACORDOS 
 
1.- A Deputación provincial insta á Xunta de Galiza a que repoñan todos os 
servizos e prestacións recortados como consecuencia da aplicación do Decreto 
11/2011 e a que  se repoñan os servizos eliminados e/ou recortados  na 
cobertura do transporte urxente durante as 24 horas. 
 
 
2.- A Deputación provincial insta á Xunta de Galiza a que a aplicación do Real 
Decreto lei 16/2012 ao servizo de transporte programado non urxente non 
signifique ningún recorte nos servizos e prestacións que ven tendo a cidadanía, 
así como ao mantemento da gratuidade deste servizo tanto para as persoas 
que xa están a facer uso del como daqueloutras que o poidan facer,logo da 
prescripción correspondente, no futuro. 
 
 
 

Ourense, 27 de xuño de 2012. 
 

 
 
 
 
Asdo: Xoán Xosé Jardón Pedras                      Asdo.: Leopoldo Rodríguez Puga 

